1. Tashkilot faoliyati masalalari bo‘yicha yagona tеlеfon raqami, uning ish rеjimi, murojaatlarni ko‘rib chiqish tartibi, reglamentlari
“Микрокредитбанк” Акционерлик тижорат банки тизимининг “Ягона телефон” (0371) 202-99-99 банк Бошқарувида ташкил этилган бўлиб, жисмоний ва юридик шахсларнинг мурожаатлари иш кунлари (байрам кунлари ҳамда шанба ва якшанбадан ташқари) соат 9.00 дан 14.00 гача ва 15.00 дан 18.00 гача қабул қилинади.
Банк Бошқарувининг “Ягона телефони”га келиб тушган мурожаатлар оғзаки мурожаат сифатида Ўзбекистон Республикасининг “Жисмоний ва юридик шахсларнинг мурожаатлари тўғрисида”ги Қонуни, Вазирлар Маҳкамасининг 2015 йил 31 мартдаги “Давлат органлари ва давлат муассасаларида жисмоний ва юридик шахсларнинг мурожаатлари билан ишлаш тартиби тўғрисидаги Намунавий низомни тасдиқлаш ҳақида”ги 73-сонли қарори ҳамда Бошқарувнинг ““Микрокредитбанк” акциядорлик – тижорат банки тизимида жисмоний ва юридик шахсларнинг мурожаатлари билан ишлаш тартиби тўғрисидаги Намунавий низомни тасдиқлаш тўғрисида”ги  2015 йил 9 апрелдаги 33-3-сонли қарори билан тасдиқланган Намунавий Низомда белгиланган тартибда қайд этилади ва рўйхатга олинади.

“Ягона телефони” орқали келиб тушган мурожаатлар мурожаат тушган кундан эътиборан ўн беш кун мобайнида, қўшимча ўрганиш ва (ёки) текшириш, қўшимча ҳужжатларни сўраб олиш талаб этилганда эса бир ойгача бўлган муддатда кўриб чиқилади.
Айрим ҳолларда банк Бошқаруви Раиси, унинг ўринбосари мурожаатларни кўриб чиқиш муддатларини қисқартиришлари мумкин.

“Ягона телефони” орқали мурожаат қилишда мурожаат қилувчи жисмоний шахс ўзининг фамилияси, исми, шарифини, яшаш жойи ва қайта боғланиш учун телефон рақами тўғрисидаги маълумотларни, шунингдек агар у юридик шахс вакили бўлса, унинг Ф.И.Ш, лавозими, юридик шахснинг номи, почта манзили, хизмат кўрсатувчи банкнинг ҳудудий филиали номи, телефон рақамини маълум қилиши ҳамда мурожаатнинг моҳияти ва мазмунини тўлиқ баён қилиши шарт.

Ушбу маълумотлар мурожаатчи томонидан тақдим этилмаган тақдирда мурожаатлар рўйхатдан ўтказилмайди ва кўриб чиқилмайди.

“Ягона телефони” орқали қабул қилинган мурожаатлар зудлик билан кўриб чиқиш учун Марказий аппаратнинг тегишли таркибий тузилмалари масъул ходимларига етказилади.

Мурожаатни кўриб чиқиш натижалари ва қабул қилинган қарорнинг мазмун-моҳияти тўғрисида банк Бошқаруви томонидан мурожаат қилувчи ёзма равишда хабардор қилинади.
